Komisiyo y’Igihugu y’amatora iri guhugura Abagize Komite mpuzabikorwa z’uburere mboneragihugu ku matora

Ni amahugurwa yateguriwe abagize Komite mpuzabikorwa z’uburere mboneragihugu ku matora azaba mu byiciro bibiri  akabera mu Mirenge itandukanye.  Icyiciro cya mbere cy’aya mahugurwa cyabereye mu ntara y’Amjyajyaruguru, Amajyepfo n’Umujyi wa Kigali kuva tariki 12 kugeza ku ya 17 Mutarama 2025
Ni amahugurwa agamije kongerera ubumenyi abagize izi komite mubyo bashinzwe, bijyanye n’ubakangurambaga mu gushishikariza Abanyarwanda kugira uruhare muri gahunda z’amatora.
Komite mpuzabikorwa zigizwe n’aba bakurikira:
Ku rwego rw’Akagari ni abantu 8:
1. Umunyamabanga Nshingwabikorwa w’Akagari (Perezida wa Komite);
2. Visi Perezida w’Intore mu Kagari   (Vice Perezida wa Komite Mpuzabikorwa);
3. Perezida w’Ibiro by’Itora  (Umunyamabanga wa Komite Mpuzabikorwa);
4. Uhagarariye Abakuru b’Ibyumba by’Itora mu Kagari;
5. Uvuga rikumvikana mu Kagari wumvikanweho;
6. Umuhuzabikorwa w'Inama y'Igihugu y'Abagore mu Kagari;
7. Umuhuzabikorwa w'Inama y'Igihugu y'Urubyiruko mu Kagari;
8. Umuhuzabikorwa w'Inama y'Igihugu y'Abantu bafite Ubumuga mu Kagari
Ku rwego rw’Umurenge zigizwe n’abantu 12 aribo:
1. Umunyamabanga Nshingwabikorwa w’Umurenge (Umuyobozi wa Komite);
2. Umukorerabushake ushinzwe ibikorwa by’Amatora mu Murenge (Umuyobozi wungirije);
3. Umukorerabushake Ushinzwe Uburere Mboneragihugu mu Murenge (Umunyamabanga);
4. Umwe mu bagize Inama Njyanama y’Umurenge wumvikanweho ;
5. Uhagarariye Komite y’Intore mu Murenge (Umujyanama);
6. Perezida wa Komite y'Intore mu Murenge;
7. Uhagarariye abavuga rikumvikana mu Murenge wumvikanweho;
8. Perezida w'Urugaga rw'Abikorera mu Murenge;
9. Umuyobozi ushinzwe Uburezi mu Murenge;
10. Umuhuzabikorwa w'Inama y'Igihugu y'Abagore mu Murenge;
11. Umuhuzabikorwa w'Inama y'Igihugu y'Urubyiruko mu Murenge;
12. Umuhuzabikorwa w'Inama y'Igihugu y'Abantu bafite Ubumuga mu Murenge.

Ku rwego rw’Akarere ni abantu 12:
1. Umuyobozi w'Ishami rishinzwe Imiyoborere myiza mu Karere (Umuyobozi wa Komite); 
2. Umutahira w'Intore mu Karere (Umuyobozi wungirije);
3. Umuhuzabikorwa w’Amatora muri Zone (Umwanditsi); 
4. Umuyobozi w'Ishami rishinzwe Uburezi mu Karere;
5. Umukozi w’Akarere ufite mu nshingano ze ibikorwa  by’Urubyiruko, Umuco na Siporo; 
6. Umukozi  ushinzwe uburinganire n'iterambere ry’Umuryango ku Karere; 
7. Umukozi ushinzwe ibikorwa by'Inama y'Igihugu y'Abantu bafite Ubumuga mu Karere;
8. Umuhuzabikorwa w'Inama y'Igihugu y'Abagore mu Karere; 
9. Umuhuzabikorwa w'Inama y'Igihugu y'Urubyiruko mu Karere; 
10. Umuhuzabikorwa w’Inama y’Igihugu y’abantu bafite ubumuga mu Karere; 
11. Perezida w'Urugaga rw'Abikorera mu Karere;
12. Uhagarariye Abavuga rikumvikana mu Karere wumvikanweho.
Ku bijyanye n’imikorere, abagize  Komite Mpuzabikorwa z'Uburere Mboneragihugu ku matora ni abakorerabushake; ibyo bakora bishingiye ahanini ku bikorwa bigamije  kunganira Komisiyo y'Igihugu y'Amatora muri gahunda z'Uburere Mboneragihugu ku matora.

Barahugurwa ku Nshingano, Imiterere n’Imikorere y’Inzego z’ubuyobozi bwegerejwe abaturage, Imikorere ya Komite mpuzabikorwa n’Imikoranire yazo n’abafatanyabikorwa mu matora batandukanye. 
Nyuma y’ikiciro cya mbere cyasojwe kuri uyu wa gatanu, hateganyijwe icyiciro cya kabiri cy’amahugurwa azaba guhera kuwa mbere tariki 19  kugeza kuya 23 Mutarama 2025, akazabera mu Mirenge y’Intara y’Iburasirazuba n’iy’Iburengerazuba.  


